
ABSTRAK 

 

Suid Auto Servis merupakan semua perusahaan automotif sederhana yang memberikan perkhidmatan 

penyelenggaraan kenderaan kepada pelanggan. Syarikat ini memberikan perkhidmatan penyelenggaraan 

penghawa dingin kenderaan dan juga penyelenggaraan enjin kenderaan. Pada permulaan kajian ini, beberapa 

masalah telah dikenal pasti iaitu pengurusan barangan di pusat servis ini kurang efisyen, pengurusan pusat servis 

banyak dilakukan secara manual serta penggunaan kad ketuk untuk merekod kehadiran pekerja. Tujuan kajian ini 

dijalankan adalah untuk mengenal pasti proses perniagaan Suid Auto Servis dan membangunkan satu sistem 

pengurusan pusat servis kenderaan yang sistematik dengan menggunakan perisian sumber terbuka ERP. Bagi 

pendekatan kajian ini ianya menggunakan kaedah Agile kerana ianya fleksibel dan mudah untuk diadaptasi dalam 

pelbagai keadaan. Hasil daripada kajian ini, sebuah sistem telah dibangunkan yang mempunyai 7 modul berbeza 

iaitu modul Invoicing yang digunakan untuk menyimpan dan mengeluarkan invois, modul Website yang berfungsi 

sebagai laman sesawang pusat servis berkenaan, modul Purchase yang berfungsi untuk membuat pembelian 

daripada vendor, modul Inventory yang berfungsi menyimpan dan merekod data inventori, modul Employees yang 

berfungsi merekodkan data pekerja, modul Attendances yang berfungsi merekodkan kehadiran pekerja dan modul 

Fleet yang berfungsi menerima dan merekodkan temujanji secara atas talian. Kepentingan sistem yang 

dibangunkan adalah supaya dapat mewujudkan sebuah sistem pengurusan pusat servis yang sistematik dan efisyen 

kepada perusahaan kecil dan sederhana. Pengurusan perniagaan yang sistematik mampu menambahbaik prestasi 

dan keuntungan pada seseuah pusat servis itu.   

 

 

1 PENGENALAN 

Pusat servis kereta merupakan lokasi yang biasa dikunjungi oleh pengguna kereta bagi  

menyelenggara kereta supaya berada dalam keadaan baik dan selamat untuk digunakan. Pusat 

servis kereta menawar pelbagai jenis perkhidmatan bagi memenuhi keperluan pengguna kereta. 

Antara servis yang ditawarkan ialah servis menukar alat ganti kereta atau servis membaiki 

kereta. Kebanyakkan pusat servis kereta masih mengurus proses operasi di pusat servis secara 

manual. Kertas atau buku diguna sebagai medium untuk merekod data atau maklumat di pusat 

servis. Sebagai contoh, papan kenyataan diguna bagi merekod aktiviti penyelenggaraan 

kenderaan di bengkel setiap hari. Proses ini mungkin kurang efisyen pada masa kini, tidak 

selari dengan perkembangan pesat teknologi maklumat yang mampu membantu meningkatkan 

kecekapan proses sesebuah organisasi dan aktiviti harian individu. Oleh itu, satu sistem 

integrasi yang menghubungkan pelbagai bidang fungsian atau unit dalam pusat servis harus 

diperkenalkan bagi meningkatkan kecekapan pengurusan pusat servis melalui perkongsian data 

secara masa nyata dan rekod yang lebih sistematik. 

Perisian Odoo merupakan antara perisian Perancangan Sumber Perusahaan (ERP) 

sumber terbuka yang semakin popular di dunia khususnya bagi syarikat industri sederhana. 

Dengan kos yang lebih murah, perisian Odoo mampu menawar pangkalan data tunggal kepada 

organisasi yang terdiri daripada pelbagai bidang fungsian untuk berkongsi data melalui input 

tunggal secara masa nyata. Toyota adalah antara jenama kenderaan terkenal yang 

menggunakan perisian ini bagi memusatkan semua maklumat berkaitan seperti pengurusan 

hubungan pelanggan (CRM). Kepentingan teknologi maklumat di pusat servis kenderaan 

dipercayai membantu memudahkan pengurusan operasi di pusat servis, sebagai contoh adalah 

seperti pengurusan stok alat ganti kenderaan, pengurusan inventori dan pengurusan temu janji 

bersama pelanggan. 

     Oleh itu, kajian ini telah memilih sebuah syarikat kes yang merupakan sebuah 

perusahaan servis kenderaan terletak di Bandar Baru Bangi, Selangor. Syarikat kes ini dipilih 

bagi membantu penyelidik mengumpul data dan mengenalpasti keperluan sistem yang bakal 

dibangunkan selain memahami proses pengurusan pusat servis kenderaan. Syarikat kes 

tersebut dikenali sebagai Suid Auto Servis dan telah beroperasi lebih dua belas tahun. Fokus 

perkhidmatan Suid Auto Servis adalah menyelenggara penghawa dingin kereta dan servis 

umum kereta. Suid Auto Servis telah mempunyai dua cawangan dan satu cawangan yang bakal 

dibuka.  

2 PENYATAAN MASALAH 

 

Pusat servis kereta memainkan peranan penting dalam memastikan sesebuah kenderaan yang 

selesai diselenggara berada dalam keadaaan baik dan selamat untuk digunakan. Proses 

pengurusan pusat servis dan isu yang dihadapi dikenalpasti melalui temu bual bersama 

pengurus Suid Auto Servis dan pemerhatian di pusat servis. Menurut Pengurus Suid Auto 

Servis, kebanyakan daripada aktiviti di bengkel dilakukan secara manual khususnya tempahan 

dan pengurusan inventori di stor, sistem kehadiran pekerja dan penyelenggaraan kenderaan.  

Komponen alat ganti yang ditempah daripada pembekal direkod secara manual sebelum 

disimpan di dalam stor. Jumlah dan jenis komponen alat ganti di stor tidak dapat dipastikan 

secara tepat tanpa menyemak komponen tersebut di stor secara fizikal.  Ketiadaan komponen 

atau alat ganti kenderaan boleh menyebabkan proses penyelenggaraan kereta menjadi 

tergendala dan pelanggan perlu menunggu lebih lama sehingga alat ganti yang dipesan 

diperoleh. Pelanggan yang ingin mendapatkan perkhidmatan boleh terus ke lokasi pusat servis 

tanpa temu janji. Senario ini menyebabkan pelanggan kadang-kala perlu menunggu giliran 

dengan lebih lama sebelum mendapat perkhidmatan kerana jumlah kereta yang banyak. 

Kadang-kala pelanggan akan meninggalkan kenderaan di pusat servis untuk diselenggara 

kerana tidak mahu menunggu lama dan datang semula untuk mengambil kenderaan. Namun, 

pelanggan kadang-kala membuat keputusan untuk datang semula pada hari lain sekiranya 

kenderaan banyak akibat faktor kekangan masa. 

 Maklumat lokasi dan perkongsian maklumat dengan pelanggan hanya dilakukan 

melalui platform media sosial iaitu Facebook.  Sementara itu, pengurusan kehadiran pekerja 

adalah menggunakan sistem kad ketuk (Punch Card) sebelum direkod secara manual ke dalam 

sistem bagi tujuan pembayaran gaji dan rekod syarikat. Pendekatan secara manual bagi proses 

operasi di syarikat kes menyebabkan tempoh menunggu lebih lama dan pengurusan rekod yang 

kurang sistematik. 

 

3 OBJEKTIF KAJIAN 

 

Matlamat utama projek ini dijalankan adalah seperti berikut: - 

i. Mengenal pasti proses perniagaan dan isu berkaitan di syarikat kes melalui kaedah temu 

bual dan pemerhatian di lapangan bagi memahami keperluan pengguna dalam 

membangunkan sistem.  

ii. Membangunkan sebuah sistem pengurusan pusat servis kenderaan yang sistematik 

dengan menggunakan perisian sumber terbuka Odoo. 

iii. Menguji kebolehgunaan sistem pengurusan pusat servis kenderaan dengan melibatkan 

pemegang taruh 

4 METOD KAJIAN 

 

Metodologi kajian merupakan aspek yang penting dalam kajian ini. Ianya akan menjelaskan 

kaedah yang sesuai digunakan sepanjang proses kajian ini. Metodologi yang tepat mampu 

memberikan impak yang baik kepada sesebuah kajian tersebut. Kerangka kajian ini melibatkan 

reka bentuk kajian, subjek atau sampel kajian, prosedur kajian prosedur pengambilan data serta 

procedur penganalisisan data. 

Model Agile merupakan salah satu metodologi yang sesuai digunakan kerana ianya 

fleksibel dan mudah untuk disesuaikan dalam keadaan tertentu. Agile mampu mengadaptasi 

dan bertindak seperti yang sepatutnya serta mampu menyesuaikan proses untuk berubah 

mengikut keadaan dan juga keperluan persekitaran (Kruchen, 2001).  

4.1 Fasa Keperluan 

Pada fasa ini, pengumpulan maklumat keperluan daripada pemegang taruh merupakan satu 

perkara yang penting dalam pembangunan sistem ini. Ianya supaya perancangan masa yang 

bersesuaian dapat dilakukan bagi membangunkan sistem ini tepat pada masa yang telah 

ditetapkan.Pada kajian ini, sebuah temubual telah dilakukan terhadap pemegang taruh iaitu 

pengurus Suid Auto Servis Encik Suid Mustafa. Beliau telah mengusulkan beberapa kekangan 

yang dihadapi dalam proses perniagaan beliau. Hasil daripada maklumat yang dikumpulkan 

boleh membantu dalam pembangunan projek yang akan dijalankan daripada perisian sumber 

terbuka ERP dan mengenal pasti perisian yang bersesuaian bagi mengatasi masalah yang telah 

dinyatakan.    

 

4.2 Fasa Reka Bentuk  

Fasa reka bentuk merupakan fasa sebuah perancangan bagi menyelesaikan masalah yang telah 

dinyatakan oleh pemegang taruh. Fasa ini merupakan permulaan untuk menterjemah dari 

domain masalah kepada domain penyelesaian. Faktor yang kritikal dalam memastikan kualiti 

perisian yang akan dibangunkan dalam status yang memuaskan merupakan fasa reka bentuk. 

Bagi projek ini, melalui kajian kes yang telah dikaji, perisian Odoo merupakan perisian yang 

sesuain digunakan bagi mengatasi isu dan masalah yang telah dinyatakan oleh pemegang taruh. 

Fungsian Odoo yang bersesuaian akan diterapkan ke dalam kajian kes. 

4.3 Fasa Pembangunan 

Pada fasa ini, pereka dan pembangun projek akan mula membangunkan projek dan sistem ini 

setelah masalah dan penyelesaian telah dikenal pasti. Projek ini akan melalui pelbagai 

peringkan pembangunan system yang merangkumi fungsi sederhana dan minimum. 

Berdasarkan kajian kes Suid Auto Servis, fungsian Odoo yang diimplimentasikan berdasarkan 

isu yang diusulkan ialah laman sesawang, inventori, pekerja, temujanji dan pembelian. 

4.4 Fasa Pengujian 

Pada fasa ini, sistem yang dibangunkan akan diuji dari segi kualiti dan keberkesanan sistem 

yang dibangunkan bagi memastikan tiada masalah atau kesilapan yang berlaku pada sistem 

yang dibangunkan 

4.5 Fasa Pelaksanaan 

Pada fasa ini, sistem yang dibangunkan akan dipastikan bahawa sistem ini berfungsi dengan 

baik serta memenuhi jangkaan pengguna. Fasa ini melibatkan aktiviti peralihan daripada sistem 

manual yang lama kepada sistem yang baru berasaskan kepada sistem berkomputer. Proses ini 

boleh dilaksanakan ke atas sistem semasa dengan membuat penambahbaikan mengikut 

keperluan yang baharu. 

 

4.6  Fasa Maklumbalas 

Pada fasa ini, maklum balas daripada pengguna merupakan perkara penting bagi menambah 

baik sistem yang telah dibangunkan atau menaik taraf beberapa fungsian berdasarkan daripada 

maklum balas yang diterima 

 

5 HASIL KAJIAN 

Sistem pusat servis ini dibangunkan dengan menggunakan perisian sumber terbuka iaitu Odoo. 

Perisian Odoo yang digunkan merupakan perisian yang telah dikemaskini kepada versi 15.0 

PostgreSQL merupakan pelayan pengkalan data yang digunakan oleh sistem ini. Pengkalan 

data yang digunkan merupakan pengkalan data awan ( Cloud Database). Perisian sumber 

terbuka Odoo telah disesuaikan dengan keperluan pusat servis yang dikaji dengan 

menggunakan beberapa modul terpilih iaitu Invoicing, Purchase, Website, Inventory, 

Employees, Attendances, dan Fleet. Rajah 1 dan Rajah 2 menunjukan proses perniagaan yang 

dijalankan oleh pemegang taruh sebelum dan selepas mengimplimentasikan Odoo. 

 

Rajah 1 Carta Alir Proses Peniagaan “As-Is” 

Rajah 2 Carta Alir Proses Perniagaan ‘To-Be” 

5.1 Carta Berstruktur Kajian Kes 

 

 

             Rajah 3 Rajah Carta Berstruktur Sistem Sumber Terbuka Odoo Berdasarkan Kajian 

Kes 

5.2  Proses Perniagaan  

 

Proses Proses Perniagaan Semasa Proses Perniagaan Yang 

Dijangka Apabila Menggunakan 

Odoo 

Membuat tempahan Semasa proses perniagaan 

berlangsung, Tiada sebarang 

temapahan masa dilakukan   

Perisian sumber terbuka Odoo 

ERP menawarkan fungsi perisian 

yang mampu menerima tempahan 

melalui laman sesawang. 

 

Modul digunakan: e-dagang 

Peyediaan laman e-dagang yang 

kondusif dan sistematik 

Semasa proses perniaagaan 

berlangsung, tiada laman sesawang 

yang khusus digunakan  

Perisian sumber terbuka Odoo 

ERP menawarkan modul dan 

fungsi e-dagang supaya sebarang 

maklumat serta proses tempahan 

untuk penyelenggaraan kenderaan 

boleh dilakukan di laman e-

dagang tersebut. 

 

Modul digunakan: e-dagang 

 

Merekod stor barangan Semasa proses perniagaan 

berlangsung, stor barangan tidak 

diatur dengan sistematik 

menyebabkan data barangan 

tersebut akan terganggu 

Perisian sumber terbuka Odoo 

ERP menawarkan modul inventori 

bagi mengawal stok barangan 

yang keluar dan masuk supaya 

tidak berlaku sebarang 

kekurangan stok barangan di 

dalam stor. 

 

Modul digunakan: inventori 

Pesanan barang daripada 

vendor 

Semasa proses perniagaan 

berlangsung, pesanan barang 

daripada vendor dilakukan melalui 

panggilan telefon atau Whatsapp 

Perisian sumber terbuka Odoo 

ERP menawarkan modul 

pembelian untuk memesan barang 

daripada vendor yang telah 

ditetapkan. 

 

Modul digunakan: pembelian 

Merekod kehadiran pekerja Semasa proses perniagaan 

berlangsung, rekod kehadiran 

pekerja direkodkan menggunkan 

kad ketuk 

Perisian sumber terbuka Odoo 

ERP menawarkan modul 

kehadiran bagi merekod proses 

keluar masuk pekerja semasa 

bekerja. Modul ini juga 

mencatatkan jam waktu bekerja 

bagi pekerja. 

 

Modul digunakan: kehadiran 

 

Mengeluarkan Invois  Semasa proses perniagaan 

berlangsung, invois dikeluarkan 

secara fizikal dan tidak direkodkan 

secara teratur di dalam sistem 

Perisian sumber terbuka Odoo 

ERP menawarkan modul invois 

yang bertujuan merekodkan 

semua invois yang telah dibuat 

secara sistematik dan mampe 

mengeluarkan invois secara fizikal 

atau digital. 

 

Modul digunakan: invois 

 

Menyatakan kuotasi harga Semasa proses perniagaan 

berlangsung, Suid Auto Servis 

tidak menerima sebarang kuotasi 

harga barangan yang ditempah 

daripada vendor. 

Perisian sumber terbuka Odoo 

ERP menawarkan modul 

pembelian yang mampu membuat 

kuatasi harga barang yang dipesan 

sebelum diterima oleh vendor  

 

Modul digunakan: pembelian 

Jadual 1  Proses perniagaan Suid Auto Servis semasa dan jangkaan apabila Odoo 

diimplimentasikan pada perusahaan ini 

 

i. Fungsi Modul E-dagang 

Fungsi laman e-dagang pada projek ini merupakan salah satu aspek yang penting. Bahagian 

yang penting pada laman e-dagang ini merupakan halaman temujanji. Halaman ini penting 

kerana pelanggan akan membuat temujanji secara atas talian dengan mengisi borang yang telah 

disediakan pada halaman tersebut.Borang yang diisi akan dihantar ke bahagian lain sistem yang 

hanya boleh diakses oleh admin. Admin bertanggungjawab untuk mengemaskini segala 

maklumat yang ada pada modul e-dagang ini. Dalam modul ini, memaparkan beberapa 

maklumat berkaitan pemegang taruh seperti servis yang ditawarkan, alamat premis dan cara 

menghubungi Suid Auto Servis. Rajah 4.3 sehingga Rajah 4.6 memaparkan laman e-dagang 

yang diimplimentasikan keatas perusahaan Suid Auto Servis. 

Rajah 4.3 Laman Utaman E-dagang Perusahaan Suid Auto Servis 

 

Rajah 4.4 Laman Temujanji Perusahaan Suid Auto Servis 

Rajah 4.5 Laman Tentang Perusahaan Suid Auto Servis 

 

 

Rajah 4.6 Laman Cara Menghubungi Perusahaan Suid Auto Servis 

ii. Fungsi Modul Pembelian 

Fungsi modul pembelian di dalam perusahaan Suid Auto Servis ini adalah untuk memesan 

barang alat ganti kenderaan daripada vendor terpilih. Jumlah pembelian dan bilangan stok yang 

diterima akan direkodkan dan diuruskan oleh akauntan. Hasil daripada maklumat dan data yang 

diterima , ianya akan diserahkan kepada admin dalam proses yang selanjutnya. Akauntan akan 

membuat kuotasi barangan yang ingin dipesan daripada vendor dan ianya akan dihantar kepada 

vendor melalui e-mail. Setiap barangan yang dipesan akan direkodkan ke dalam sistem dan 

analisis pembelian akan dipaparkan sekiranya perlu bagi menjejak setiap pembelian yang 

dilakukan pada masa-masa tertentu. 

 

Rajah 4.7 Laman Utaman Pembelian Suid Auto Servis 

 

Rajah 4.7 memaparkan proses pembelian antara perusahaan Suid Auto Servis bersama 

vendor iaitu TKK Power Air Cond Trading dan UMW Pennzoil Distributors Sdn. Dalam 

bahagian ini quotasi barang yang dipesan akan di rekodkan dan dihantar kepada vendor untuk 

proses pembelian. 

Rajah 4.8 Borang Kuotasi Barang 

Rajah 4.8 menunjukan borang kuotasi barang yang dihasilkan melalui sistem Odoo 

berdasarkan butiran maklumat daripada sistem. 

Rajah 4.9 Borang Pembelian Barang 

 Rajah 4.9 menunjukan borang pembelian barang yang dihasilkan melalui sistem Odoo 

berdasarkan butiran maklumat daripada sistem. 

iii. Fungsi Modul Inventori 

Inventori merupakan kuantiti atau nilai stok semasa pengeluar atau pemborong termasuklah 

bahan mentah dan bahagian yang akan digunakan kemudian dalam proses pembuatan. 

Pengurusan inventori yang baik akan melancarkan proses perniagaan Suid Auto Servis dari 

aspek rangkaian bekalan supaya tidak berlaku sebarang ralat atau masalah. Pada Rajah 4.10 

dapat dilihat jumlah stok yang berada di premis serta kos penyimpanan inventori bagi alat ganti 

kenderaan. Tujuan wujudnya sistem inventori ini adalah untuk memastikan bahawa semua 

butiran berkaitan alat ganti dijaga dan diawasi bagi memastikan tidak berlaku kekurangan 

bekalan alat ganti. 

 

Rajah 4.10 Laman Utama Modul Inventori 

iv. Fungsi Modul Pekerja 

Fungsi modul pekerja ini adalah untuk menyimpan dan merekodkan semua maklumat pekerja 

di Suid Auto Servis. Semua maklumat peribadi pekerja akan disimpan ke dalam pengkalan data 

sistem ini untuk digunakan oleh admin atau akauntan dalam beberapa urusan seperti pemberian 

gaji. Dalam modul ini, maklumat pekerja disusun mengikut jabatan dan jawatan yang 

disandang oleh pekerja berkenaan.  

 

Rajah 4.11 Laman Utama Modul Pekerja Suid Auto Servis 

 

Pada Rajah 4.11 dapat dilihat terdapat tiga jabatan yang dibahagikan dalam perusahaan 

Suid Auto Servis iaitu Pentadbiran, Pengurusan dan Pengoperasian. Ketiga-tiga jabatan ini 

mempunyai pekerja yang berbeza. 

v. Fungsi Modul Kehadiran 

Di dalam modul ini, akan direkodkan rekod kehadiran pekerja dengan menggunakan aplikasi 

mudah alih yang dimuat turun ke dalam telefon pintar. Modul ini membenarkan pekerja daftar 

masuk dan daftar keluar melalui telefon pintar mereka. Setiap rekod keluar masuk akan 

direkodkan dan ianya akan dipaparkan oleh modul ini. Setiap pekerja perlu log masuk terlebih 

dahulu sama ada menggunakan aplikasi di telefon pintar atau menggunakan komputer untuk 

merekodkan kehadiran mereka pada hari tersebut. Modul ini akan memaparkan dengan spesifik 

masa bekerja bagi seseorang pekerja. 

 

Rajah 4.12 Paparan Antara Muka Daftar Masuk Kehadiran 

 

Rajah 4.12 memaparkan antara muka daftar masuk kehadiran dengan hanya klik pada 

ikon anak panah. Cop
yri

Rajah 4.13 Paparan Antara Muka Selepas Berjaya Daftar Masuk Kehadiran 

 

Rajah 4.13 merupakan paparan selepas pekerja berjaya mendaftar masuk dan klik pada 

anak panah tersebut. Paparan ini akan memperlihatkan cacatan waktu pekerja itu masuk bekerja 

dengan tepat. 

 

Rajah 4.14 Paparan Antara Muka Daftar Keluar Kehadiran 

 

Rajah 4.14 memaparkan antara muka ketika pekerja ingin mendaftar keluar. Ianya 

memaparkan ikon anak panah yang berbeza daripada ikon anak panah daftar masuk kehadiran. 

Rajah 4.15 Paparan Antara Muka Selepas Berjaya Daftar Keluar Kehadiran 

 

Rajah 4.15 memaparkan paparan selepas pekerja berjaya daftar keluar kehadiran. Ianya 

akan menunjukan paparan waktu pekerja daftar keluar dan jam waktu pekerja itu bekerja. 

 

 

Rajah 4.16 Paparan Antara Muka Rekod Keluar Masuk 

 

Rajah 4.16 menunjukan rekod pekerja keluar dan masuk bekerja serta jam waktu 

bekerja untuk seseorang pekerja bagi memudahkan proses pengiraan gaji. 

vi. Fungsi Modul Invois 

Fungsi modul ini adalah merekodkan sebarang rekod jual beli sama ada antara vendor atau 

pelangan. Setiap pembelian yang dilakukan oleh pelanggan akan dikeluarkan invois yang rasmi 

sebagai bukti pembelian tersebut. Sama seperti urusan bersama vendor. Setiap pembelian yang 

dilakukan oleh syarikat akan direkodkan dan dihantar kepada vendor melalui e-mail. Setiap 

invois yang direkodkan akan dipaparkan seperti dalam Rajah 4.17 

 

Rajah 4.17 Laman Utama Modul Invois Perusahaan Suid Auto Servis 

 

Dalam Rajah 4.17, memaparkan invois yang telah direkodkan. Dalam halaman ini, 

memaparkan nombor invois, pelanggan , tarikh invois ini dibuat, jumlah barangan, dan juga 

status invois tersebut. Cop

Rajah 4.18 Borang Invois 

 

Rajah 4.18 menunjukan invois yang telah siap dikeluarkan oleh sistem untuk diberikan 

kepada vendor dan juga pelanggan. 

vii. Fungsi Modul Fleet 

Fungsi pada modul ini telah diubahsuai mengikut keperluan sistem. Fungsi asal modul ini 

merupakan penjejak bagi proses penyelenggaraan kenderaan dan pengurusan minyak, penjejak 

odometer, memantau kadar penggunaan minyak, pengurusan kontrak dan laporan. Modul ini 

telah diubahsuai dengan menambah ciri-ciri baharu seperti servis temujanji. Ciri ini akan 

menerima maklumat yang dimasukan oleh pengguna daripada borang yang ada di laman e-

dagang. Semua maklumat yang terlibat akan dipaparkan pada modul ini. Berdasarkan Rajah 

4.19 yang menunjukan beberapa maklumat yang telah diterima melalui borang di laman e-

dagang tersebut. 

 

Rajah 4.19 Laman Utama Modul Fleet Perusahaan Suid Auto Servis 

 

Dalam Rajah 4.19 menunjukan proses daripada temujanji dibuat sehingga proses 

penyelenggaraan siap. Terdapat empat fasa yang ditunjukan iaitu New, In Progress, Done dan 

Cancel 

Rajah 4.20 Developer Mode modul Fleet 

Rajah 4.20 menunjukan mod pemaju untuk modul Fleet. Modul ini telah 

dikonfigurasikan menggunkan mod pemaju untuk disesuaikan dengan keperluan pusat servis 

Suid Auto Servis. 

 

 

Rajah 4.21 Laman Borang Temujanji Perusahaan Suid Auto Servis 

 

Dalam Rajah 4.21 menunjukan borang yang telah diisi oleh pelanggan ketika membuat 

proses temujanji. Semua maklumat pengguna akan disimpan dalam bentuk borang yang 

dipaparkan 

6 KESIMPULAN 

 

Secara keseluruhannya, perisian sumber terbuka Odoo yang diterapkan ke dalam pusat servis 

kereta ini telah disesuaikan dengan pelbagai madul yang ada di dalam Odoo. Sistem ini telah 

bersedia untuk digunakan di pusat servis berkenaan namun pusat servis berkenaan masih tidak 

mampu menerima penerapan sistem yang telah dibangunkan. Terdapat beberapa kekurangan 

pada sistem yang perlu diperbaharui supaya ianya lebih bersesuaian untuk diterapkan di pusat 

servis kereta. Diharapkan sistem ini boleh diterapkan ke dalam pusat servis kereta selain dari 

pemegang taruh supaya penggunaan sistem ERP ini lebih diterapkan dalam perusahaan kecil 

dan sederhana. 

